
Tað er ikki hissini stríð, 
sum vit síggja millum teir 
føroysku fólkatingsmenni­
nar, nú biddarin av Danne­
brog, Jørgen Niclasen, skal 
sendast niður til Danmarkar 
at bróta sítt vallyfti og biðja 
um hægri ríkisveiting. Jørgen 
Niclasen skal soleiðis tippa 
hallið á føroysku fíggjarlóg­
ini við at økja hallið á donsku 
fíggjarlógini tilsvarandi.

Í hesum sambadni legg­
ur Edmund Joensen Sjúrð 
Skaale undir at vera bein­
leiðis orsøkin til, at lands­
stýrið má spara burtur væl­
ferðartænastu frá 1. januar, 
tí at Sjúrður hevur sagt sína 
hugsan um at hækka blokk­
stuðulin.

Og tað fær sinnið í kók hjá 

S j ú r ð i 
Skaale, 
s u m 
s k ý t ­
ur aft­
ur við 
s kø r p ­
u m : 
Fyri nøkrum árum síðani 
avdúkaði journalisturin, Per 
Højgaard av óvart, at hann 
skrivaði fyri Edmund Joen­
sen. Tað var tá hann sendi ein 
teldupost, sum hann ætlaði 
Sambandsflokkinum, til allar 
miðlarnar í Føroyum ístaðin. 
Hann hevur fyrr eisini skriv­
að fyri Anfinn Kallsberg.

Sambært Sjúrði Skaale, 
so skrivar Per Højgaard 
framvegis øll tey ikki sørt 
bondsku lesarabrøvini fyri 

Edmund Joensen. Og sam­
bært Dimmalætting, so 
brúkti Edmund Joensen 
763.909 krónur til »konsu­
lentbistand iøvrigt samt ad­
vokatbistand«, sum tað eitur 
á fólkatingsmáli, í fjør.

Vit hava roynt at spurt Per 
Højgaard, um hann framvegis 
skrivar fyri Edmund Joensen. 
Men hann hevur ikki verið 
at hitt, og hevur ikki svarað 
telduposti.

Hóast samgongan fær ein dyggan 
frammaná í veljarakanningini, sum 
vit í dag almannakunngera, so hevur 
hon kortini tann meiriluta, sum skal 
til fyri at føra ígjøgnum aðalmálið 
hjá Fólkaflokkinum, flatskattin.

Hóast løgmaður fór til val uppá, 
at eingin skuldi hava skattalætta, 
sum hann kunngjørdi kvøldið fyri 
valið, so er flatskatturin legitimitet­
urin hjá samgonguni – tað sum held­
ur fyrst og fremst Fólkaflokkinum 
og Sambandsflokkinum saman.

Tí er tað so sera umráðandi hjá 
samgonguni at fáa samtykt skatta­
lógarbroytingina um flatskattin 
sum skjótast, tí fellur hann til jarð­
ar, so er framtíðin hjá samgonguni 
óviss.

Men tað sum hevur eyðkent løg­
mann og Sambandsflokkin í sein­
asta valskeiði – tað vísir seg eisini at 
verða galdandi nú: Sambandsflokk­
urin veksur, meðan Fólkaflokkurin 
má leggja rygg til meginpartin av 
tapinum hjá samgonguni, tó at teir 
smáu flokkarnir eisini bera sítt tap.

Ongantíð hevur ein so nýggj sam­
gonga fingið so nógvan ágang, sum 
hendan samgongan hevur fingið. Tí 
var ein afturgongd ikki annað enn 
væntandi. At tapið kortini ikki varð 
størri enn fimm prosent – og at sam­
gongan varðveitir meirilutan, vísir, 
at fólkið í ein ávísan mun tekur und­
ir við landsstýrinum, tekur undir við 
flatskattinum og tekur undir við, 
at blokkstuðulin úr Danmark skal 

hækka.
Tað merkir eisini, at fakfeløgini 

ikki hava fingið nóg stórt ljóð fyri 
mótmælunum. Tó tú skuldi hildið, at 
eitt so stórt trýst sást aftur, soleið­
is at samgongan í kanningini misti 
meirilutan. Men tað er ikki hent.

Sambært orðaskiftinum í gjár, so 
stendur samgongan saman um flat­
skattin. Andstøðan og fakfeløgini 
mugu síggja í eyguni, at hetta slagið 
er tapt, her vendst valla aftur.

At tað er Fólkaflokkurin sum mis­
sir í veljarakanningini, og at Javnað­
arflokkurin veksur og verður næst 
størsti flokkur, er kanska nátúrligt 
– um vit hugsa um júst stríðið um 
flatskattin. Formansstríðið í Fólka­
flokkinum hevur helst eisini kostað, 

eins og kúvendingin frá fullveldis- 
til blokkstuðulsflokk.

Tað sum undrar er tó, at kúvend­
ingin hjá øllum teimum trimum 

fyrrverandi fullveldisflokkunum 
ikki sæst aftur í framgongd hjá Tjóð­
veldinum.

Kanska hetta er ber boð um, at 
veljarin heldur vil velja millum hug­
sjónir enn tjóðskaparstríð. Kanska 
vit áttu at fingið blokkpolitikk í Før­
oyum, so veljarin visti, hvørja stjórn 
hann fekk.

Fakfeløgini mugu eisini leggja á 
annan bógv, um tey vilja hava pol­
itiska ávirkan og ikki koma sum 
ketta úr høvdatrog aftan á valið, 
sum tey gjørdu hesaferð.

Legitimiteturin hjá 
samgonguni er flatskatturin

Um hendan veljarakann­
ingin hevði verið úrslitið av 
løgtingsvalinum 29. oktober, 
so hevði broytingin verið, 
at tvær kvinnur komu inn 
á ting í staðin fyri tveir 
menn.

Helena Dam á Neystabø 
hevði verið nummar sjey hjá 
Javnaðarflokkinum við 259 
atkvøðum – hon hevði bara 
tvær atkvørður færri enn 

nummar seks. Hanna Jen­
sen hevði komið inn sum 
nummar trý hjá Framsókn 
við 210 atkvøðum.

Kári P. Højgaard hevði 
mist sín sess við sínum 317 
aktøvðum, tí Sjálvstýris­
flokkurin hevði ikki komið 
á ting, meðan Hanus Samró 
hevði mist áttanda sæti hjá 
Fólkaflokkinum við sínum 
304 atkvøðum.

Helena og Hanna inn
– Kári og Hanus útTað sæst á øllu,m brøgdum, 

at samgongan hevur skund 
at fáa samtykt kollveltandi 
skattalógarbroytingina,  sum 
er í umbúna.

Vit hava sagt tað fleiri 
ferðir fyrr, at Fólkaflokkurin 
hevur buktina og báðar end­
arnar í hesi samgongu, og 
at Jørgen Niclasen er tann 
veruligi politiski leiðarin í 
Føroyum, meðan løgmaður 

bert er eitt ekkó av Jørgen 
Niclasen.

Veljarkanningin gevur 
kortini løgmanni og Sam­
bandssflokkinum eitt vet 
av framgongd, meðan Fólka­
flokkurin stendur fyri størsta 
skrædlinum í afturgongdini 
hjá samgonguni.

Men tað hevur kanska 
ikki so stóran týdning fyri 
Fólkaflokkin beint nú. Tað 

hevur nógv størri týdning 
at fáa flatskattin samtyktan, 
meðan flokkurin hevur vald­
ið á øllum hinum samgongu­
flokkunum. Tað hevur hann 
nú. Men tað er ikki vist, at 
hann hevur tað eftir nýggjar, 
tí møguleikin fyri, at tingfók 
hjá Sambandsflokkinum 
vakna er til staðar.

Mugu skunda sær

Spinndoktari og illir fólkatingsmenn

Nerta 
ikki okurs 
ferðaendur­
gjaldið
Aksel V. Johannesen
kjak á síðu 16

Pál 
tevjar gull
Ítróttur á síðu 17

Jógvan E. Ósá: BREYKING 
NEWS. Og dog. Einasti máti 
eg kann gera tað uppá. Eg 
havi í dag meldað meg úr 
Fólkaflokkinum, sum eg 
havi verið limur, síðan eg 
14 ár.

Gráti. Men takka lort­
hundinum Jørgen Nicla­
sen. Havi samtíðis meldað 
meg í FRAMSÓKN, tí eg og 
Poul Michelsen og Hanna 

Jensen hava altíð verið 
rættiliga samd. See You:-)

Tapa men vinna flatskatt


